
Agradezo a invitacién para participar no Congreso organizado para
conmemorar a memoria de D. Ricardo Carballo Calero porque me
permite reconecer publicamente o maxisterio intelectual e humano de
D. Ricardo. Foi un mestre en vida e segue a selo, despois de morto,
porque os homes grandes nunca morren e permanecen na sGa obra.
Basta ler a sta monumental Historia da Literatura Galega
Contempordnea para acreditalo. Nesta obra combinase
harmoniosamente o debuxo dos vastos horizontes da nosa literatura co
esforzado e xeneroso danimo para estudiar autores e obras,
aparentemente secundarios, pero que el soubo rescatar do silencio e do
esquecemento.

Sempre atopei en D. Ricardo a critica intelixente, o xuizo sagaz e o

dato exacto. Que esta reflexién que fago sobre a Republica, pola que -
loitou e padeceu, sirva de modesta homenaxe & siia memoria.

INTRODUCCION OBRIGADA

Debemos achegarnos 6 estudio da Segunda Republica sen prexuizos.
Evitalos non significa que un tefla que renunciar & concepcién
dialéctica como instrumento de anélise da realidade histérica, pero si
implica non converter aquel anaco da nosa historia nun axuste de
contas a través dunha vella dicotomia entre bos e malos. Significa
tamén que os xuizos negativos que se poidan formular sobre aquela
experiencia histérica non comporta, en forma algunha, lexitimar o
golpe de Estado de 1936 nin o posterior réxime franquista.

1. AS RESPONSABILIDADES DA MONARQUIA

O sistema politico da Restauracién, deseiiado por Canovas e Sagasta, non
parece que tivera mdis obxectivo que preservar a institucién mondarquica.
A Restauracién, formalmente democréatica, (habia Constitucion,
Parlamentos, partidos politicos e eleccions) estaba danada no seu cerne
polo caciquismo que secuestraba a decisién politica do pobo.

O caciquismo era algo mdis que unha corruptela electoral, era unha
precondiciéon absolutamente necesaria do sistema restauracionista.
Desde que no século XIX o liberalismo doutrinario alterou o concepto
da soberania nacional que pasou a ser compartida pola Monarquia e
polo pobo, é dicir, creando dous suxeitos da soberania, era preciso
controlar as elecciéns para que non se dese o caso de que os dous
entes coparticipes da soberania entrasen en conflicto.

En razén desa soberania, a Monarquia, sen previa consulta electoral,
constituia Goberno que, logo, debia someterse a unhas elecciéns. Por
iso foi preciso controlalas para que o veredicto popular coincidira coa
decisién previa da Coroa.

As consecuencias de tal contubernio ideoléxico foron inevitables: a
Monarquia quedou, desde logo, preservada, pero a representacion
politica quedou radicalmente alterada. Asi mesmo foi preciso articular
o sistema de partidos, creando os que se chamaban partidos
ministeriais (partido conservador e partido liberal) coa garantia de que
o turnismo serfa fielmente respectado e permitia a formacién doutros
partidos pero sen posibilidade algunha de chegar 6 poder.'

Por iso a clase politica unicamente procedia dos partidos sometidos 6
turnismo. Un sistema interno de promocién, ferreamente controlado
polos lideres, creaba &s elites politicas que reproducian mimeticamente,
servilmente, o modus operandi prefixado de servicio fiel & Coroa.

Que a pesar diso, a Restauracién contase con indubidables homes de
Estado, non nega o vicio de orixe da sGa promocién. O sistema
taponaba e impedia a aparicién de novos lideres, de novas ideas, de
novos valores, en definitiva, impedia toda alternativa politica con
posibilidades de acceder 6 poder.

Foi asi como se crearon duas realidades sociopoliticas: a oficial
representada polos partidos turnistas e a popular: a dos anarquistas,

Claudio Sanchez Albornoz (1972: 36)
conta cémo se conformou o famoso
pacto turnista do Pardo. Estaba agoni-
zando Alfonso Xl e 6 seu car6n estaba
a Raifa Cristina. Alfonso colleu a man
da muller e non sen esforzo sei que lle
dixo: “Cristinita, no llores, todo puede
arreglarse en bien de nuestros hijos y
de Espaifa. Guarda el cofio y de
Canovas a Sagasta y de Sagasta a
Canovas”. O mesmo Sanchez Albornoz
recofiece que dona Cristina “merecia
el apodo de Dona Virtudes”.



Reflexibns sobre a Segunda Republica

socialistas, nacionalistas, carlistas, etc. Esa outra realidade politica,
sometida administrativamente polos gobernadores e imposibilitada
para acceder 6 poder foi creando os seus lideres, os seus medios de
expresion, é dicir, unha politica alternativa crecida nos suburbios da
legalidade que tifia como obxectivo derrui-la Monarquia, a peza chave
dun sistema corrupto na sta esencia.

O feito de que o sistema restauracionista permitise o acceso selectivo
ds Cortes dalgins deputados desa outra realidade politica (algtins
carlistas, Castelar, Pablo Iglesias) non alteraba en nada o esquema.
Todos sabian que a presencia destes disidentes no Parlamento non
procedia da apertura do réxime senén da sda intencién publicitaria de
demostrar que todos tifian sitio se aceptaban colaborar nunhas regras
de xogo que eles, e s6 eles, marcaban de anteman.

Cando foron desaparecendo os grandes politicos do sistema (0s
Cénovas, Sagasta, Montero Rios, Canalejas, Maura, Moret, Silvela) que,
polo menos, tifan a capacidade de seducir a amplos sectores da
poboacién e foron substituidos polos Garcia Prieto, Romanones, Dato,
De la Cierva, Alba ou Chapaprieta, hdbiles concertadores de consensos
pero sen xenio politico, quedou claro que o sistema estaba esgotado e
que a defensa a ultranza da Monarquia non era un obxectivo que
entusiasmase 6 pobo. Aqueles gobernos non sé perderan credibilidade,
eran ademais incapaces xa de defender a orden pdblica. O sistema era
un traxe que lle quedaba xa tan raquitico 6 pais, que rachaba por
tédalas costuras.

2. A DICTADURA, RESPONSABILIDADE DA
MONARQUIA

Estaba tan esgotado o sistema que mesmo grupos politicos tan
afastados do mesmo saudaron a chegada da Dictadura como unha
liberacién, polo menos como o principio dun cambio radical do que
podia esperarse todo.

Hoxe ninguén dubida (agds o admirado e amigo X. Tusell e algins
outros) que a Dictadura foi un apafio entre a Coroa, o exército e a
oligarquia econémica.

Ademais do pistoleirismo sindical e patronal, que deixou en Cataluia

un regueiro de mortos e que revela a incapacidade do sistema
restauracionista para asegurar a orden publica, amoredbanse os

problemas econémicos, militares e de politica exterior e colonial. Foi
asi como se chegou & Dictadura.

Cando o Estado capitalista é incapaz de controlar a situacién e se
chega 6 que Gramsci formulou como equilibrio catastréfico, é dicir,
cando a situacién das forzas sociais se equilibran de tal xeito que a
continuacién do sistema pode rematar cunha destruccién reciproca,
entén as clases dominantes sacrifican a sia dominacién politica, por
un tempo, en beneficio dun amo-salvador a fin de conservar a sta
dominaciéon econémico social. Hai un estratéxico retraemento do
poder politico que pasa enteiramente 4s mans dun novo instrumento de
dominacioén politica. Aparece entén a Dictadura.

Iso foi exactamente o que sucedeu en Espana coa Dictadura de Primo
de Rivera.

A Dictadura cumpriu exemplarmente a primeira fase do seu cometido:
controla-la orde pablica, perseguir as forzas politicas e sindicais que non
se sometan, e garantir a través de grandes proxectos macroeconémicos
os beneficios da clase empresarial. Pero a Dictadura fora aceptada por
Alfonso XIlI cunha segunda intencién: que dese unha saida politica a
Espafia e, sobre todo, que crease un sistema de futuro no que a
Monarquiativera un papel relevante. E neste punto a Dictadura fracasou.

Posiblemente a Primo de Rivera lle pasou pola cabeza (e non poucos
ideblogos da Dictadura o empuxaban) facer en Espaiia unha réplica do
modelo fascista italiano, cunha monarquia de papel. Pero nin el era
Mussolini, nin detrds del habia un movemento coma o fascista, nin
Alfonso XIII estaba disposto a ser un monarca de papel. O seu intento
de crear un gran partido interclasista, a chamada Unién Patridtica,
resultou un fracaso. Por iso a Dictadura, 6s seis anos da sda instalacion,
esgota totalmente o seu capital. ‘

Alfonso XIIl amosou a sta capacidade para desprenderse dos politicos
molestos (Maura sentiu na sta carne e xamais perdoou o que
significaba o “borboneo”) e, por iso, Primo de Rivera caeu cando o Rei
asi o dispuxo.

Pero iso significou que a Monarquia quedou absolutamente
desamparada: sen a cobertura do sistema restauracionista que el
liquidara 6 aceptar ou promover a Dictadura, sen unha solucién
alternativa na que a Monarquia tivese ainda un papel que desenrolar,
Alfonso XIII s6 necesitaba tempo, pero xa non o tifa.

Estamos ante unha investigacién na
que, por vez primeira en Galicia,
comeza a desmontarse a mitoloxia
dunha Republica electoralmente
exemplar. O autor, que conta cunha
documentacién variada, fai o segui-
mento das inercias caciquis tan encar-
nadas nos usos e habitos politicos gale-
gos, e das redes reutilizadas agora pero
constituidas na Restauracién. Algins
partidos republicanos non dubidaron
en entrar nesta corrupcién argumen-
tando que un fin tan positivo como era
a defensa da Republica poderia xustifi-
car tal fraude.

Reflexions sobre a Segunda Republica

O panorama en 1930 era inquietante para a Monarquia. Perdera a
fidelidade da vella clase politica da Restauracion, perdeu a fidelidade
de parte do exército, que fixera causa con Primo de Rivera, perdia dia
a dia a fidelidade de monarquicos como Alcalda Zamora, M. Maura,
Sanchez Guerra, Ossorio Gallardo e tina perdida, desde facia tempo, a
fidelidade da intelectualidade. Por iso, Alfonso Xlll apostou por unha
solucién moi arriscada pero que sempre pensou que gafaria: facer
dunhas elecciéns municipais unha especie de referendo sobre a
Monarquia. O que resultou foi a Republica.

3. AS ELECCIONS DO 12 DE ABRIL EN GALICIA

Diversos factores impiden que, hoxe por hoxe, tefiamos claro cal foi o
resultado electoral en Galicia. A chegada da Republica e, por
conseguinte, o control que xa os republicanos tiveron dos Boletins
Oficiais, nos que aparecen os resultados, obrigan 6 historiador a
utilizar con cautela os mesmos sobre todo cando observamos que non
coinciden cos aparecidos na prensa.

Pero hai ainda outro factor mdis determinante: que nestas elecciéns
ainda funcionou o famoso artigo 29 que liberaba de convocar
elecciéns naqueles distritos nos que sé se presentara o niimero exacto
dos concelleiros que debian ser elixidos.

Na provincia da Coruiia o 31% dos concelleiros sairon polo artigo 29,
é dicir 453 dos 1.143 elixibles (Grandio Seoane 1999: 51 e ss).

Na provincia de Lugo, 427 sairon polo artigo 29, dos 982 elixibles, ou
sexa 0 43’4 %.

Na provincia de Ourense dos 1.150 elixibles, 382 fixérono polo artigo
29: 33%.

Finalmente, na provincia de Pontevedra dos 975 elixibles, 460 sairon
polo artigo 29: 47 %.

Esto significa que dos 4.550 elixibles, 1.722 (0 39%) xa non se someteu
as eleccidns.

O lector xa comprendera o dificil que resulta cofecer a filiacién dese
39% dos concelleiros.

Martinez Cuadrado (1969: 1000-1001)* ofrécenos un cadro no que,
como é natural, o nidmero dos indeterminados é moi elevado:

Concelleiros republicanos: 1.283
Concelleiros monarquicos: 1.303
De filiacién descofiecida: 1.964

o

B

R,

O que si temos mais claro é o resultado nas principais cidades:

A victoria republicana foi clara e contundente nas cidades da Corufia,
Ferrol e Santiago.

En Vigo, Pontevedra e Ourense deuse na practica un empate entre as
candidaturas mondrquicas e as republicanas. Sen embargo unha vez
cofiecida a suposta victoria republicana en Espana, por retraemento
dos mondrquicos, constituironse en todas estas cidades concellos
republicanos.

Na cidade de Lugo a victoria mondarquica foi contundente.
Denunciadas estas elecciéns e celebradas maéis adiante outras, os
mondarquicos deciden non presentarse e, por iso, a victoria republicana
foi clara.

A vista destes resultados non estd nada claro que en Galicia triunfase a
opcién republicana.

As elecciéns do 12 de abril demostraron que a Espafna urbana e
semiurbana tomou definitivamente as rendas da responsabilidade
politica colectiva e foi nas cidades e vilas importantes nas que a
Monarquia foi severamente castigada. A Espana rural e mesetaria, a
Espafia e a Galicia profunda seguramente seguiron sendo fieis a uns
valores politicos tradicionais que non se entendian sen a presencia
mitica da Monarquia.

De aceptar esta hipétese e tendo en conta que a penas o 15% da

poboacién galega era urbana ou semiurbana xa poderiamos ter unha
especie de radiografia da resposta electoral do 12 de abril de 1931.

4. AQUEL 14 DE ABRIL. OS PERIGOS DO
MESIANISMO

O 14 de abril foi unha festa en toda Espafia. Pla, naquel intre en
Madrid, fadlanos dun “insomnio frenético” da cidadania que cos pufos
en alto, as caras palidas pola emocién, e as gorxas rotas de tanto berrar
e cantar, inauguraron a Repdblica. Unha inauguracién que durou
varios dias e varias noites, porque como dicia un periodista atento a
festa, “todo el mundo se ha vuelto loco”.

Outros, feridos pola victoria popular, tamén recollian as primeiras
impresidns: “Masa gris, sucia, gesticulante. Rostros y manos
desconocidos que subian como de los arrabales” (Agustin de Foxa). Un
poeta amigo de E. Montes dicialle: “No hay un rubio, todos son
oscuros, como descendientes de drabes”.

Nas cidades e vilas mais importantes de Galicia a festa republicana
cubriu o seu rito: na Corufia unha multitude constituida
espontaneamente invade as rdas, chega 6 concello da cidade,
defenestra o retrato de Alfonso Xlll, iza a bandeira republicana e
reclama do alcalde D. Astinsolo Linares Rivas o poder municipal. O
Alcalde sé lle queda protestar pola forma tan pouco convencional de
abandona-lo poder. Foi nomeado alcalde accidental D. Antonio Lens

Viera, simbolo do republicanismo histérico.

Na cidade do Ferrol o pobo maniféstase no seran do mesmo dia 12 de
abril. A manifestacién arranca do Circulo Republicano, na céntrica rda
de Canalejas, portando a bandeira republicana. Unha comision
penetra no concello e Alfonso Quintana, Matias Usero e Xaime
Quintanilla dirixense desde o balcén & multitude. Descélganse das
paredes os retratos de Alfonso XlIl e os dos demais monarcas xunto co
do xeneral Martinez Anido. O Alcalde D. Xosé Lloveres entrega as
insignias do poder municipal a D. Xaime Quintanilla, médico. Nas raas

cantanse os himnos de Riego e a Marsellesa.

En Ourense organizase a manifestacion na rda do Progreso o dia 14 de
abril dirixindose 6 concello onde xa as bandeiras republicana e galega
ondeaban. Tamén se guindou 4 rda o retrato do Rei. Desde o balcén do
Goberno Civil arenga & multitude D. Luis Fibregas, Presidente da
Federacion Republicana. Féra, escoitdbase o Himno de Riego e o
Himno Galego. Polo seran un silencio case relixioso permitiu na rda de
Paz Novoa escoitar polos altofalantes o discurso de Alcald Zamora. Foi

elixido por aclamacién alcalde D. Luis Fabregas Coello, farmacéutico
da cidade.

En Lugo e a pesar da gran derrota sufrida polos republicanos, a
multitude sentiuse vencedora dos comicios e saiu 4 rda coa intencion
de invalida-lo resultado electoral. O Alcalde, D. Anxel Lépez Pérez,
ainda sabéndose vencedor soubo asimilar a victoria popular e permitiu
que a comitiva presidida polo médico D. Rafael Vega Barrera,
penetrara no concello e tomara posesion do mesmo. Foi nomeado
alcalde D. Xosé Cobreros de la Barrera.

Poderiamos ampliar o relato co sucedido noutras cidades e vilas, pero
a liturxia foi sempre a mesma en Santiago, Pontevedra e Vigo.

Por unha especie de instinto irracional o pobo asume que a
proclamaciéon da Republica vai significar un novo tempo histérico,
unha nova vida, que os problemas que pesaban sobre a sociedade
galega dunha vez por todas fan a ser resoltos, que xa nunca mais
habera caciquismo e inxustizas. A Republica nacia no corazén de miles
de cidaddns como a promesa dunha nova vida. Este mesianismo
superficial, alimentado pola euforia dos dirixentes, é xustamente o que
vai proporcionar moi cedo as primeiras frustracions e desencantos.

A prensa, mesmo a historicamente mondrquica, salienta e valora o
comportamento civico da sociedade. Ninguén foi perseguido, as
igrexas foron respectadas, e a festa e ledicia popular transcorreron en
paz. Todo, pois, axudaba a que a Republica se asentara no corazén da
xente.

5. GALICIA FOI FIEL A REPUBLICA

Nas elecciéns xerais de 1931 practicamente o 100% dos votos foron
republicanos. Unicamente na provincia de Ourense obtivo a Unién
Monadrquica un deputado (Calvo Sotelo) que non puido tomar posesién
por permanecer no exilio.

ORGA, xa convertida en FRG (o grupo que lideraba Casares Quiroga)
obtén 16 deputados dos 47 que Galicia enviaba s Cortes. O partido
Radical de Lerroux logrou 10, o partido Radical Socialista 2, o PSOE 8,
os Galeguistas 2, Accién Republicana 1, a Dereita Liberal Republicana
(De Alcald Zamora e M. Maura) 2 e 6 chamados Independentes.*

A oposicién s6 poderia estar camuflada nos chamados independentes
ainda que non consta que fosen realmente mondrquicos. Por iso
dixemos que practicamente o 100 % dos votos foron republicanos.

Sempre se dixo que as elecciéns de 1933 significaron un duro revés
para a Republica. Esto non é exacto no caso de Galicia.

Nestas eleccions aparece por vez primeira CEDA que obtén en Galicia
10 deputados. Debemos pensar que posiblemente moitos monarquicos,
votaron a esta nova forza politica. Sen embargo CEDA non se presenta
como un partido monéarquico. E certo que o proxecto politico de CEDA
estaba enfrontado directamente co modelo de Republica que en Espaia
se deu en 1931, pero iso non significa que CEDA representara sen mais
unha opcién monarquica, senén mais ben outro modelo de Republica,
un modelo ultraconservador.

O Partido Radical logra en Galicia 15 deputados. E indubidable que o
Partido Radical pasaba por unha fase de dereitizacién que o
aproximaba maéis a CEDA que 6 modelo republicano vixente, pero isto
non significaba que o partido perdera os seus sinais de identidade
republicana. Pensar, pois, que o resultado obtido significaba que o
monarquismo levantaba a cabeza é unha interpretacion errénea.

O que sucede é que os estudiosos destas elecciéns incorren na
simplificacién de confundir o voto de castigo que certamente reciben os
partidos do Goberno (PSOE, Alianza Republicana, ORGA, etc. ) co voto
monarquico. O pobo manifesta co seu voto a decepcién experimentada
nos dous anos de goberno republicano e aposta dunha maneira clara a
outro modelo de Republica, posiblemente mais conservador,
seguramente menos radical, pero iso de ningunha maneira invita a
pensar que o éxito obtido polos partidos Radical e CEDA, xa que entre
os dous acadan o 50% dos votos en Galicia, signifique ruptura coa
Republica, e moito menos que se apoie unha opcién monarquica.

E esto queda claro se temos en conta que o Unico partido que se
presenta identificado coa Monarquia, Renovacién Espafiola, s6 obtivo

en toda Galicia 7 deputados.

Nestas eleccibns ORGA obtén 6 deputados, os Independentes 6, a
Dereita Liberal Republicana 1 e 4 o partido republicano conservador.

Nas elecciéns de febreiro de 1936 o Bloque Nacional, opcién
claramente monarquica, s6 obtén 4 deputados (3 deles por Ourense,

onde Calvo Sotelo segue presente) e a CEDA, sempre coa sla
indefinicién sobre a forma de Goberno pero cada vez mdis inclinada
cara & ultradereita, obtén 8 deputados.

Os demais votos podemos consideralos claramente republicanos e
favorables a constitucion dun Goberno progresista: a antiga ORGA,
agora Esquerda Republicana obtén 11 deputados, o PSOE 5, a Unién
Republicana 5, o Centro de Portela Valladares 6, o Partido Galeguista
4, o Partido Comunista 1 e os Independentes 5.

A fidelidade de Galicia & Republica queda, pois, posta de manifesto. E
certo, como asegura Grandio Seoane (Grandio Seoane 1999: 185), que
o entramado clientelar da Restauracién permaneceu practicamente
intacto entre 1931 e 1936 “funcionando non sé a favor dos elementos
madis tradicionais da sociedade politica galega senén tamén a prol de
candidatos e listas que apoiaban paradoxalmente a renovacién que
representaba o sistema republicano”, pero isto s6 afecta a redistribucion
dos votos a favor dunhas ou doutras opciéns, non 6 tema de Republica
ou Monarquia. Queremos dicir que o clientelismo é o que pode
explicar o éxito de ORGA, ou de CEDA, por exemplo, pero non a
victoria da Republica sobre a Monarquia, porque os partidos de opcién
manifestamente mondrquica non tiveron en Galicia éxito ningin en
ningunha das tres elecciéns e iso non pode explicarse en virtude do
clientelismo. O Unico argumento que se poderia utilizar seria o da
abstencién. Non habendo opciéns monarquicas ou sentindose o
cidadan coaccionado para votar a favor dos partidos republicanos,
poderia manifestarse inhibindose electoralmente. Pero nada disto se
comproba. Nas elecciéns de 1931 a abstencién é a habitual en Galicia
e xustamente é menor nas ddas provincias nas que o voto parece mais
inclinado & monarquia: en Lugo a abstencién é do 30% e en Ourense
do 35% (Maiz Vazquez 1988: 41). Nas eleccions de 1933 a abstencién
nestas ddas provincias foi de 30 e 25% respectivamente. Finalmente
nas eleccions de 1936 a abstencién en Ourense non chega 6 20% e na
de Lugo sittase entre 0 35-39%.°

6. UNHA REPUBLICA SEN NORTE

Quixen titular este apartado doutra maneira, “O fracaso da Repdblica”,
pero no momento de escribir lembreime do que me aconteceu na
Coruiia 6 remate dunha conferencia sobre Galicia e a Segunda
Republica. Defendin naquel momento que a Republica fracasara,
ademais de polo acoso internacional e a confabulacién do exército, a

Reflexibns sobre a Segunda Republica

Igrexa e a oligarquia econdémica, polos despropdsitos da propia
Republica, pola sta incapacidade (xa que o Goberno tifia 0 monopolio
da forza militar) de controlar a situacion, porque a primeira funcién dun
réxime é a defensa do mesmo. Cando rematei a conferencia agardibame
un sefior que me dixo: Vostede ofendeume. Eu loitei tres anos
defendendo a Republica, sendo ferido en varias ocasiéns; logo pasei 10
anos no carcere por defender a Republica e Vostede non pode agora
dicirme que fomos nés mesmos, os republicanos, os que fixemos que a
Republica fracasara. Tédolos intentos de explicarlle que a xenerosidade
e mesmo o heroismo dos republicanos non foron suficientes para soster
unha Republica mal xerenciada e peor dirixida polos politicos, resultaron
inGtiles. Por iso, pola memoria deste republicano e pola de tantos outros,
a partir deste momento xa non volvin a referirme 6 fracaso da Republica.
Pero o significado do que vou dicir é o mesmo.

Entre abril de 1931 e xullo de 1936 houbo en Espaiia 19 Gobernos e 8
primeiros ministros, o que da unha media de 101 dias por Goberno. Se
miramos o que no mesmo momento sucede en Europa, vemos que en
Inglaterra no mesmo periodo s6 houbo 3 gobernos, en Holanda 5, en
Suecia 5, en Alemania 4. S6 Francia presenta unha inestabilidade
parecida a espafola, entre 1929 e 1940 tivo 22 gobernos.

Esta inestabilidade reflexa que algo non funciona politicamente na
Segunda Republica.

Afondando na cuestién s6 temos unha resposta axeitada: a incapacidade
da Segunda Republica para elixir un modelo de sociedade (econémico,
politico, intelectual e social) axeitado.

Habia tres modelos de Republica cos seus respectivos submodelos: un
modelo que poderiamos cualificar de progresista e rexeneracionista, un
modelo revolucionario e un modelo conservador. Cémpre estudiar
mais detidamente a cuestién que, lamentablemente, a penas atopa
espacio nas sinteses sobre a Segunda Republica.

a) O modelo progresista e rexeneracionista

Accién Republicana e méis especificamente Manuel Azaia simbolizan
ou representan este modelo, un modelo que compartian outros grupos
e personalidades da Segunda Republica.

Se le puede considerar como un programa reformista avanzado -
dentro do contexto espafiol de la época- que aborda la reforma
social y agraria, la democratizacién del Estado y de la politica, la

implantacién de un laicismo estatal absoluto, el reconocimiento
de las autonomias regionales, la reforma del ejército y un
programa de impulso de la economia (Espin 1980: 167-168)

Estamos ante un reformismo de clase media, que representaba unha
politica transaccional entre posiciéns da dereita conservadora e a
politica revolucionaria dos partidos da esquerda. E posible que nalggns
aspectos se actuase con certo sectarismo innecesario, pero globalmente
este modelo era un intento de plasmar en forma gradual unha reforma
progresista que no contexto espafiol da época mesmo podia parecer
dun esquerdismo avanzado.

Este modelo non puido aplicarse nunca na Segunda Republica porque
os partidos que a defendian carecian dos apoios electorais suficientes
e tiveron que gobernar aliados a outros partidos de esquerdas que,
como é natural, rectificaron o programa de goberno.

Era un proxecto dirixido 4 clase media, esa franxa central da sociedade
que en tédolos paises desenrolados marca o rumbo da economia e da
politica. Pero a Espaia de 1931-1936 tifia unha clase media moi débil
e por iso non puido protagonizar o control da politica republicana.

Este programa foi sistematicamente boicoteado pola esquerda e pola
dereita republicanas. CEDA, Renovacién Espafiola e outros grupusculos
minoritarios, como Accién Espafiola, acusaron insensatamente 4
politica azanista de ser unha politica de extrema esquerda, lindando cos
proxectos revolucionarios, acusacion que Azafa tivo que rebater
constantemente nas Cortes. Pola outra banda, o proxecto azaiiista
cualificado polos anarquistas de “burgués”, coas connotaciéns que
naquel momento tina esta expresion, fOi rexeitado porque non pretendia
traer unha fonda revoluciéon econémica e social a Espaia.

Este modelo conectaba directamente co progresismo radical de
comezos do século XIX e co progresismo liberal que se mantivo sempre
a4 esquerda do Partido Progresista, que desembocou no Partido
Democriético e, a partir de 1868, no Partido Republicano. Neste senso
a proposta azanista estaba enraizada na mellor tradicion espafiola e,
por iso, non era allea 6 eido mental da intelectualidade espariola.

Como dixemos, o modelo azafista non tivo ocasién de ser aplicado e
conecido pola sociedade espafiola. O que se aplicou no bienio 1931-
1933 foi unha versién radicalizada do mesmo, unha mestura de valores
e elementos reformistas coa radicalizacién exacerbada que impuxo o
Partido Socialista, socio obrigado naquela primeira fase da Republica.

Reflexidbns sobre a Segunda Republica

b) Os modelos revolucionarios

Por simplificar falamos antes dun modelo revolucionario alternativo,
que en realidade foron tres modelos: o socialista, o comunista e o
anarquista coas stas variables rexionais.

O modelo socidlista

2z

O partido socialista tardou en incorporarse 4 conspiracién para
derrubar a Monarquia. Non o fai ata finais do veran de 1930 xa
celebrado o chamado Pacto de San Sebastidn no que non tivo
participacién oficial ainda que asistiran Prieto e De los Rios a titulo
persoal. Faino, logo dun debate interno no que quedaron claras ddas
cuestions: colaboraciéon coas outras fOrzas para a instauracién da
Republica e disposicién para participar nun Goberno republicano.
Cuestién esta que Besteiro rexeitou sistematicamente polo que tivo que
dimitir da Presidencia do partido.

Poucos dias antes de celebrarse as elecciéns do 12 de abril, Largo
Caballero, elevado a lider pola renuncia de Besteiro, pronunciou un
discurso no Cine Europa, en Madrid, no que sentou as bases da
colaboracién do partido:

Al luchar por la Republica, luchamos por un régimen de derecho
para preparar con nuestra propaganda lo que nosotros queremos: la
igualdad econémica que es la base de todas las igualdades politicas.

Afirmado isto matiza o seu pensamento revolucionario (a consecuencia
do pacto xa establecido coas chamadas “fuerzas burguesas”):

La clase trabajadora... sabe muy bien la situacién de la Espafia
actual, sabe que hoy no puede ir a una Republica social, a una
completa igualdad econémica, pero quiere una igualdad
verdadera politica.®

O Partido Socialista deixaba claras ddas cousas: que non renunciaba a
revolucion (& igualdade econémica) pero que esta se proxectaria
gradualmente. E foi asi cémo o PSOE non s6 entrou no Goberno senén
que, ademais, como afirman algtins autores contempordneos (Ramos
Oliveira) ou madis préximos a nés (Ramirez Jiménez), foi o soporte
basico do primeiro-goberno republicano.

Pero a situacién cambia radicalmente no ano 1933, na chamada por

Luis Araquistdin en Leviatdn “nueva etapa del socialismo”. Expono
claramente Largo Caballero:

Yo, antes de la Republica, crei que no era posible hacer obra
socialista en la democracia burguesa y después de llevar
veintitantos meses en el Gobierno de la Republica, si tenia alguna
duda ha desaparecido. Hoy estoy convencido de que realizar
obra socialista dentro de una democracia burguesa es imposible
(Largo Caballero 1933: 2).

Verificase a ruptura do Goberno e iniciase a radicalizacién do partido
socialista, radicalizacién que se concreta no seguinte programa:
socializacién ou nacionalizacién de tédalas terras de Espafia, reforma
radical do ensino publico mediante un criterio selectisimo no ensino
primario e secundario para que unicamente pasen a Universidade e
Escolas Especiais os moi capacitados, comprometéndose o Estado a cubrir
tédolos gastos dos alumnos (tratase dunha especie de nacionalizacién do
ensino), disolucién inmediata de tédalas ordes relixiosas e incautacién
dos seus bens e expulsién do territorio nacional “de los miembros de
aquellas que por su pasada actuacién se considerasen mas peligrosas para
las nuevas instituciones”, disolucion do exército e reorganizacion
inmediata do mesmo sobre novas bases ,disolucién da Garda Civil e
reorganizaciéon de tédolos institutos armados, reforma integral da
administracién publica, reforma do sistema tributario, participacién
obreira nas empresas mentres non chegue o momento da sGa
nacionalizacién. Este programa “sera implantado rapidamente mediante
decretos para los cuales en su dia habria de solicitar la convalidacién por
los 6rganos legislativos que libremente se diera el pueblo”.

Este era o programa presentado por Prieto e aprobado polo partido 6
que Largo Caballero engadiu elementos de organizacion:

Organizacién de un movimiento francamente revolucionario con
toda la intensidad posible y utilizando los medios de que se
pueda disponer... Hacerse cargo del poder politico el Partido
Socialista y la Unién General se la revolucién triunfase...
Desarrollar desde el poder sin dilaciones el programa minimo
reflejado en el proyecto de bases (Contreras 1981: 272-275).

O radical cambio de actitude do Partido Socialista sabemos as
consecuencias que trouxo e nas que non vamos agora entrar.

O modelo comunista

Rafael Cruz (1987: 108-109) fai unha valiosa sintese da situacién do P.C.
cando se inicia a Segunda Repdblica: o illamento do partido con
respecto ds instituciéns e & propia sociedade espafiola pola
imposibilidade de actuar durante a Dictadura de Primo de Rivera. En
segundo lugar, un radical antisocialismo que procedia tanto das

teorizaciéns internacionalistas como da propia necesidade de
diferenciarse dos socialistas, dado que ocupaban un lugar entre os
anarquistas e os socialistas. En terceiro lugar, o PCE tifa que aplicar a
politica de clase contra clase da Internacional Comunista, denunciando
en todo momento o réxime politico democrético burgués.

Por eso “El PCE, que nunca acepté ni colaboré con la iniciativa
republicana, tomé después del 14 de abril el segundo camino sin
miramientos”, é dicir, loitando pola completa transformaciéon da
sociedade espafiola.

A situacion interna do partido experimenta a partir de 1933 unha fonda
reformulacién. A sta andlise da realidade indicalle que o pais (e o
contexto internacional) entrou nunha fase de fascistizacién e para iso
era preciso preparar organicamente a revolucién para a instauracién
dun goberno obreiro e campesiio elixido polos soviets. A tactica sera
a constitucién dunha Fronte Unica baseada non tanto nas alianzas de
partidos como na unidade das organizacions obreiras.

No ano 1935 o PCE sae, por fin, do seu illamento e entra en coalicién
cos partidos de esquerda o que explica a sGa integracién na Fronte
Popular obtendo 16 deputados. Pero o partido xamais renunciou a
constituir un goberno obreiro e campesifio, un goberno revolucionario.

Os libertarios

Resulta sorprendente a atenciéon que os anarquistas mereceron de
investigadores e analistas en comparacion coa atencién concedida a
outros movementos de esquerda moito madis constructivos que os
primeiros para a resolucién dos problemas do pais.

En realidade os anarquistas nunca presentaron proxectos de
organizacion politica e, por iso, non cémpre dedicarlles moito espacio.
Agrarismo e industrializacién foron os dous campos sociais nos que
proxectaron as stas demandas de cambio radical. As demandas esta
claro que implicaban unha anélise da realidade social (Paniagua 1982)
que é certamente o mais significativo da sa contribucién ideoléxica. A
procura dun modelo de revolucién libertaria levounos necesariamente
a confluir coas forzas da esquerda espainola para defender se non a
Repdblica, tal e como estaba constituida, si un espacio sociopolitico no
que puideran aplicar o seu comunismo libertario. Por iso loitaron e
defenderon, as veces heroicamente & Republica para evitar a caida de
Espafia nas garras fascistas.

b) A Republica conservadora

En hipétese habia en Espaia una gran espacio para crear e consolidar un
modelo de Republica conservadora ou, si se quere mellor, de dereitas.

Cando se constituiu CEDA pensouse que, por fin, ese espacio estaria
cuberto por esta confederacion de forzas. Ainda que o partido nunca se
manifestou entusiasta da forma de goberno republicana, sen embargo o
chamado accidentalismo serviu para lexitimar un partido disposto a xogar
na politica coas vantaxes que o novo réxime de liberdade permitia.

A defensa da propiedade, da familia, da Igrexa, que eran os eixes
iniciais da actuacién politica deste partido (Montero Gibert 1977,
Grandio Seoane 1998), maéis a relevancia dos chamados valores
tradicionais de Espafia, ainda que foran interpretados sui generis polos
lideres ideol6xicos de CEDA, constituian marcas de identidade
perfectamente homologables no contexto da Republica.

Pese s grandes diferencias ideoléxicas e a distancia persoal dos lideres,
en hipétese, cabia a posibilidade de que os discursos dos reformistas
liberais e dos de CEDA puideran ser reformulados ata chegar a un lugar
de coincidencia para defender un modelo liberal burgués de Republica,
un modelo que rescatara a Azana da sta hipoteca permanente coa
esquerda. Sen embargo todo isto foi imposible.

A medida que avanzamos na historia da Republica podemos observar a
radicalizacion de CEDA que a partir de 1935 entra de cheo nun proceso
preocupante de fascistizacion, de desprezo do parlamentarismo e de
abandono das bases democriticas que na stda fundacién aceptara.
CEDA 4 altura de 1936 é xa un instrumento da conspiracion.
Certamente era imposible a paz, en boa medida por responsabilidade
da propia CEDA.

CONCLUSION

Alguén dixo que a Republica fora un barco sen temén. Haberia que
engadir que sen temdn, sen compds e mesmo sen carta de navegacion,
porque o mais grave da Repdublica foi a sta indefinicién en canto 6
modelo de sociedade que se pretendia construir para garantir a
convivencia dos cidadans.

As péaxinas que anteceden demostran onde debemos situar as
responsabilidades do fracaso dunha Republica recibida con canticos e
festas e que conclte nunha traxedia.

